
	Առաջարկում ենք նախագծի 1-ին կետի 9-րդ ենթակետի 11-րդ պարբերությունը հանել, քանի որ դրամաշնորհի մրցույթի մասնակցի հայտի պատճենները մրցույթի այլ մասնակցին տրամադրելը ոչ միայն չի նպաստի մրցույթի թափանցիկության ապահովմանը, այլ անհարկի քաշքշուկի տեղիք կտա, հնարավորություն կստեղծի ներկայացնելու կամայական գանգատներ հանձնաժողովի գնահատման արդյունքների վերաբերյալ: Բացի դրանից մասնակցի հայտը կարող է պարունակել առևտրային գաղտնիք կամ այլ տեղեկություններ, որոնք հանդիսանում են մասնակցի մտավոր սեփականության օբյեկտ և առանց նրանց համաձայնության չեն կարող տրամադրվել այլ անձանց։ 

	Չի ընդունվել, քանզի կարծում ենք, որ հենց առաջարկվող մեխանիզմն է բովանդակային առումով ուղղված ապահովելու գործընթացի և դրա արդյունքում կայացվող որոշումների թափանացիկությունը՝ դրա միջոցով ապահովելով կամայական որոշումների կայացման հնարավորությունների նվազեցումը:
Ինչ վերաբերում է այն հանգամանքին, որ հայտում ներառված տեղեկությունը առանց մասնակցի համաձայնություն չի կարող տրամադրվել, գտնում ենք, որ առաջարկությունը այս մասով ևս հիմնավորված չէ, քանզի մրցույթի անցկացման գործընթացը հանդիսանում է հրապարակային օֆերտա՝ ընդգրկելով գործընթացին մասնակցելու բոլոր պայմանները, և մասնակիցը հայտը ներկայացնելով տալիս է այդ պայմաններն ընդունելու մասին համաձայնություն: 

	Նախագծի 1-ին կետի 2-րդ ենթակետում «առաջադրանք» բառը հստակեցման կարիք ունի
	Նախագծի 1-ինկետի 2-րդ ենթակետում հստակ նշված է, որ խոսքը գնում է դրամաշնորհի տրամադրման առաջադրանքի մասին 

	Նախագծի 1-ին կետի 4-րդ ենթակետի 3-րդ պարբերության «բ» կետը հստակեցման կարիք ունի, մասնավորապես թե ինչ կարգով է ապահովելու հանձնաժողովի անդամի ներկայանալը նիստին։
	Ապահովման կարգին ներկայացվող պահանջների սահմանումը դուրս է նախագծով սահմանվող հարաբերությունների կարգավորման դաշտից և ինչպես տվյալ, այնպես էլ նմանատիպ այլ հարաբերությունների պարագայում ևս ապահովման կարգին ներկայացվող պահանջերը սահմանվում են ներքին աշխատանքային կանոնակարգումների միջոցով

	Որոշման նախագծի 1-ին կետի 23-րդ ենթակետում «պատճենը» բառից հետո լրացնել «(բացառությամբ առևտրային և բանկային գաղտնիք պարունակող)» բառերը

	Չի ընդունվել սույն տեղեկանքի 1-ին կետում բերված հիմնավորմամբ պայմանավորված



